
ЖАС ҒАЛЫМ МІНБЕРІ

УДК: 34.342.51

МАСЛИХАТТАР ӨКІЛДІК  ОРГАНДАРЫ РЕТІНДЕ ЖӘНЕ
ОЛАРДЫҢ АЗАМАТТАРДЫҢ МЕМЛЕКЕТ ІСТЕРІН БАСҚАРУҒА 

ҚАТЫСУ ҚҰҚЫҒЫН ЖҮЗЕГЕ АСЫРУДАҒЫ РӨЛІ

Айгерім Мухатайқызы Немеребаева 
М.С. Нәрікбаев атындағы КАЗГЮУ Университетінің докторанты,
Нұр-Сұлтан қ., Қазақстан Республикасы;e-mail: aigerim_nm@mail.ru

Түйін сөздер: жергiлiктi мемлекеттiк басқару, ҚР Конституцисы, жергiлiктi өкiл-
дi органдар, мәслихаттар, орталық және жергiлiктi органдар, жергілікті мемлекет-
тік басқару,  Қазақстан Республикасының Парламенті, жергілікті атқарушы органдар, 
әкімдіктер, мемлекеттік механизм.

Аннотация. Мақалада жергілікті өкілді органдар – мәслихаттар мемлекеттік басқа-
ру жүйесіндегі сайланбалы орган ретінде, жергілікті атқарушы органдарға қатысты 
нақты бақылау өкілеттіктерінсіз аймақтың проблемаларын шешудегі рөлі қарасты-
рылған. Сонымен қатар, мәслихаттардың, жергілікті өкілді органдардың азаматтар-
дың мемлекет істерін басқаруға қатысу құқығын жүзеге асырудың тетіктері ретінде 
қызметі туралы айтылған.                     

 Қазақстан Республикасының Конституциясына 2007 жылы енгізілген өзгерістердің 
нәтижесінде мәслихаттар мемлекеттік органдар ғана емес, сондай-ақ жергілікті өзін-
өзі басқару органдары болып қалыптасқан. Автордың пайымдауынша, қазіргі кезде жер-
гілікті мемлекеттік органдарының қайта құрылуының негізгі тенденциялары ретінде 
қоғамдық қарым-қатынастардың одан әрі демократияландыруы, массаны саясаттан-
дыруы, көппартиялылығы, көптеген қоғамдық бірлестіктердің пайда болуы, азаматтық 
қоғамның барлық институттарының күшеюін  анықтайды. 

Мақалада автор атқарушы органдар  әзірлеген мәселелерді қарау мен бекіту бойын-
ша өкілеттіктер, және төтенше өкілеттіктер деп мәслихаттардың  өкілеттіктерін екі 
топқа саралаған. Сонымен қатар, мәслихаттар жұмысының маңызды көмекші органда-
рының бірі өкілеттіктер мерзіміне құралған тұрақты комиссиялар туралы баяндайды.  

Мақалада мәслихат аппараты мемлекеттік мекеме ретінде атқарушы органдармен 
бірлесіп, бақылау міндеттерін жүзеге асыруға талпынады, бірақ сайланбалы орган бол-
мағандықтан, өкілді орган атынан сөз сөйлей алмайды және аймақтық дамыту бағдар-
ламасын құрастыратындардан тәуелді деген ой келтірілген. 

МАСЛИХАТ КАК ПРЕДСТАВИТЕЛЬНЫЕ ОРГАНЫ И ИХ 
РОЛЬ В ОСУЩЕСТВЛЕНИИ ПРАВ ГРАЖДАН НА УЧАСТИЕ В 

УПРАВЛЕНИИ ДЕЛАМИ ГОСУДАРСТВА

Немеребаева Айгерим Мухатаевна

Аннотация. В статье рассматривается роль местных представительных органов 
- маслихатов как выборных органов в системе государственного управления, в решении 
проблем региона без полномочия по контролю над местными исполнительными органами. 
Рассматривается роль местных представительных органов, маслихатов как механизм ре-
ализации права граждан на участие в управлении делами государства. 

В результате внесения в 2007 году изменений в Конституцию Республики Казахстан 
маслихаты стали не только государственными органами, но и органами местного самоу-
правления. По мнению автора, сегодня основными тенденциями в дальнейшей реструкту-
ризации местного самоуправления являются дальнейшая демократизация общественных 
отношений, политизация масс, многопартийность, появление множества общественных 
объединений, укрепление всего гражданского общества. 

В статье автор делит полномочия маслихатов на две группы: полномочия по рассмо-
трению и утверждению вопросов, разрабатываемых органами исполнительной власти, и 
чрезвычайные полномочия. А так же, говорится о комиссиях формируемые на срок полно-
мочий как одним из важнейших вспомогательных органов маслихатов.

В статье утверждается, что маслихат как государственный орган стремится выпол-
нять надзорные функции вместе с исполнительной властью, но поскольку он не является 
выборным органом, не может выступать от имени представительного органа и зависит 
от тех, кто развивает программы регионального развития.

MASLIKHAT AS REPRESENTATIVE BODIES AND THEIR ROLE 
IN THE EXERCISE OF THE RIGHT OF CITIZENS TO PARTICIPATE 

IN THE GOVERNANCE OF STATE

Nemerebaeva Aigerim Mukhataevna
PhD candidate  M.S. Narikbaev KAZGUU University, 
Nur-Sultan, the Republic of Kazakhstan; e-mail: aigerim_nm@mail.ru

Keywords: Local self-government, the Constitution of the Republic of Kazakhstan, local 
representative bodies, maslikhats, central and local authorities, local self-government, the 
Parliament of the Republic of Kazakhstan, local executive bodies, akimats, state mechanism.

Аbstract. The article describes the role of local representative bodies - maslikhats as elected 
bodies in the system of state administration, in solving regional problems without the authority 
to control local executive bodies. And also, the role of local representative bodies, maslikhats is 
considered as a mechanism for realizing the right of citizens to participate in the management of 
state affairs.

 As a result of amendments to the Constitution of the Republic of Kazakhstan in 2007, 
maslikhats became not only state bodies, but also local self-government bodies. According to the 
author, today the main trends in the further restructuring of local self-government are the further 
democratization of public relations, the politicization of the masses, a multi-party system, the 
emergence of many public associations, and the strengthening of the entire civil society.

In the article, the author divides the powers of maslikhats into two groups: powers to consider 
and approve issues developed by the executive authorities, and emergency powers. It also says 
that one of the most important subsidiary bodies of maslikhats are permanent commissions formed 
for a term of office.

The article argues that the maslikhat, as a state body, seeks to perform supervisory functions 
together with the executive branch, but since it is not an elected body, it cannot act on behalf of a 
representative body and depends on those who develop regional development programs.

1  Қазақстан Республикасының Конституциясы (1995 жылы   30 тамызда республикалық референдумда қабылданған)  
// http:adilet.zan.kz
2  Қазақстан Республикасы. 2001 жылғы 23 қаңтардағы № 148-ІІ «Қазақстан Республикасындағы жергілікті мемлекет-
тік басқару туралы» заң. http://adilet.zan.kz/kaz/docs/Z010000148. 
3  Қазақстан Республикасының Президенті Н.Ә.Назарбаевтың Қазақстан халқына Жолдауы. 2004 жылғы 19 наурыз. — 
Қазақстан Республикасы Президентінің ресми сайты (akorda.kz)

Кіріспе.  Республика азаматтарының мем-
лекеттік органдар мен жергілікті өзін-өзі 
басқару органдарын сайлауға және оларға 
сайлануға, сондай-ақ республикалық рефе-
рендумға қатысуға құқығы бар1. 

Жергілікті өкілді органдар – мәслихаттар 
мемлекеттік басқару жүйесінде қазіргі ке-
зеңде жергілікті қоғамдастықтың жалғыз-ақ 
сайланбалы органы ретінде, жергілікті атқа-
рушы органдарға қатысты айқын бақылау 
өкілеттіктерсіз аймақтың проблемаларын 
шешуге мәнді әсер ете алмайды. Жергілікті 
атқарушы органдарға қатысты айқын бел-
гіленген бақылау өкілеттіктерсіз жергілікті 
халықтың беделіне ие болу қиын. Осы тура-
лы Қазақстанның қоғамдық пікіртерімдері 
айтады.

Негізгі бөлім. Мәслихаттар, жергілік-
ті өкілді органдар ретінде өзінің қызметін 
10 жыл бұрын бастады. 2001 жылы «мем-
лекеттік өзін-өзі басқарудың жергілікті 
органдары» жалпы атауымен жергілікті 
әкімшілікпен мәслихаттардың бірігуі, олар 
басқарудың бірдей жергілікті мәселелерімен 
айналысатынын білдірген жоқ. Ұйымда-
стыру қатынасында мәслихаттар атқарушы 
органдардан бөлінеді, сонымен қатар, олар 
жергілікті өзін-өзі басқару органдары бо-
лып табылмады. Қазақстан Республикасы-
ның Конституциясына 2007 жылы енгізіл-
ген өзгерістердің нәтижесінде мәслихаттар 
мемлекеттік органдар ғана емес, сондай-ақ 
жергілікті өзін-өзі басқару органдары болып 
қалыптасты. Мәслихаттардың осындай қо-
салқы жағдайы белгілі дәрежеде оларға қа-
тысты шешімдерді қабылдағанда, халықтың 
кеңейтілген топтарының қатысуын тоқта-
тады, мәслихаттардың қызметінің кезеңін 
белгілі бір нақты негіздемемен халықтың 
өкілетті билігінің ең массалық формасы 
ретінде айтуға болады2.

Халық билігінің осы институтына қы-
зығушылығы белгілі және заңды. Халықтың 
биліктен безу жай-күйі,  оған қатысуға аза-
маттық талаптары мен мүдделері, жергілікті 

өкілетті органдар арқылы ақырындап ауы-
суы байқалады. Мәслихаттардың қалыпта-
суының әлеуметтік құндылығы азаматтар 
жергілікті билік органдарының қалыптасу 
процесіне тікелей және төте қатысуы болып 
табылады. Басқарудың жергілікті, бәрінен 
бұрын өкілді органдарының қатысуынсыз 
азаматтық еркіндіктің одан әрі дамуы, саяси 
тұрақтылық пен қоғамдағы келісімді сақтау 
мен нығайту мүмкін емес. Сонымен қатар, 
қазіргі кезде жергілікті мемлекеттік орган-
дардың құрылымындағы одан әрі қайта 
құрылуының негізгі беталыстары қоғамдық 
қарым-қатынастардың одан әрі демократи-
яландыруы, массаны саясаттандыруы, көп-
партиялығы, көптеген қоғамдық бірлестік-
тердің пайда болуы, адал, еркін сайлауларға 
бағытталған, азаматтық қоғамның барлық 
институттарының күшеюін  анықтайды. Бү-
гін тек жергілікті органдардың – мәслихат-
тардың қызметі осымен байланысты. 

Жергілікті өкілді органдар - мәсли-
хаттар және жергілікті атқарушы орган-
дар – әкімдіктер Қазақстандағы жергілікті 
мемлекеттік басқару субъектілері болып 
табылады. Мемлекеттік биліктің әртүрлі 
деңгейлері арасындағы қызмет саласының, 
функциялар мен жауапкершіліктің ара-жігін 
нақты ажыратуды, оның ішінде жергілікті 
мемлекеттік басқарудың тиімді жұмыс істеуі 
үшін жағдайлар жасауды қамтамасыз ететін 
заңнаманы одан әрі жетілдіру қажеттілігі-
не Республика Президентінің 2002 жылғы 
20 қыркүйектегі №949 Жарлығымен, сон-
дай-ақ Мемлекет басшысының 2004 жылға 
арналған Қазақстан халқына Жолдауында 
мақұлданған құқықтық саясат тұжырымда-
масына назар аударылды3.

Осылайша, жергілікті жерлердегі мемле-
кеттік басқаруды жергілікті өкілді органдар 
жүзеге асырады.

Мәслихат халық үшін өмірлік маңызы 
бар мәселелерді шешеді. Ол аумақты да-
мытудың экономикалық және әлеуметтік 
бағдарламаларын, жергілікті бюджетті бекі-

теді. Мәслихат әкімнің және жергілікті атқа-
рушы органдардың басқа да басшыларының 
есептерін қарайды, жергілікті қарыздар мен 
облигацияларды шығару және орналастыру 
туралы шешімдер қабылдайды. Ол жергілік-
ті атқарушы органның ұсынуы бойынша 
кәмелетке толмағандардың істері жөніндегі 
комиссиялардың құрамын және т. б. құрады 
және бекітеді.

Қаралған мәселелер бойынша шешімдер 
қабылдайды, олар жарияланады және бар-
лық жергілікті органдар, ұйымдар мен аза-
маттар шешімдерді орындауы тиіс.

Жергілікті өзін - өзі басқару- бұл тиісті 
әкімшілік-аумақтық бөлініс халқының, 
оның жергілікті істерді басқару жөніндегі 
сайланбалы органдарының дербес қызметі: 
жергілікті өкілді органдардың функциялары 
мен өкілеттіктерін ажырату; жергілікті атқа-
рушы органдар мәслихаттарының заңда бел-
гіленген мәселелер бойынша бақылауында 
болу, азаматтардың құқықтарын, бостан-
дықтары мен заңды мүдделерін қорғау; жер-
гілікті өкілді органдардың әрбір деңгейінің 
дербестігі мен тәуелсіздігі; жариялылық, 
қоғамдық пікірді есепке алу, заңдылық; 
шешім қабылдауға жауаптылық.

Әкімшілік жауаптылық көзделетін қағи-
даларды бұзғаны үшін Мәслихат ережелерді 
белгілей алады. Бұл ережеге қатысты:

- жерді, ормандарды, су ресурстарын, жа-
нуарлар әлемін қорғау;

- сауда (қайда сауда жасау керек, сауда 
тәртібін қалай сақтау керек);

- қоғамдық тәртіпті, өрт және жол қа-
уіпсіздігін қамтамасыз ету;

- аумақты санитарлық тазалау;
- қоғамдық көлікті пайдалану;
- үй жануарларын ұстау және т. б.
Мәслихат бекіткен ережелер жергілікті 

органдарға, азаматтарға бағытталады және 
жергілікті байлықты (орман, су, жануарлар) 
сақтауға, аурулардың, індеттердің таралма-
уына, азаматтардың құқықтары мен бостан-
дықтарының бұзылмауына, адамдардың ты-
ныш өмір сүруіне, оқуына, жұмыс істеуіне 
бағытталған.

Мәслихат сессияға (жиналысқа) жылына 
кемінде төрт рет жиналады. Бұл сессиялар-
да өзекті мәселелер шешіледі. Мәслихат де-
путатын азаматтар сайлайды, сондықтан ол 
олардың еркін, ниетін білдіруі, олардың 

заңды мүдделерін қорғауы тиіс. Депутаттың 
мынадай құқықтары бар:

- мәслихаттың төрағасы, хатшысы, 
тұрақты комиссиялардың мүшесі болып 
сайлану;

- мәслихат сессиясында қарау үшін 
сұрақтар ұсыну, оларды қарауға және 
шешімдер қабылдауға қатысу;

- жергілікті атқарушы органның лауазым-
ды тұлғаларына жергілікті өмірдің маңызды 
істері бойынша сұрау салу;

- сайлаушылармен кездесулер, жиналы-
стар өткізу.

Мәслихат депутатының өз міндеттері де 
бар. Ол мәслихат жұмысына, заңдардың, 
жоғары мемлекеттік органдардың басқа да 
нормативтік актілерінің, мәслихаттың өз 
шешімдерінің орындалуын тексеруге қаты-
суға; сайлаушылармен тұрақты байланыста 
болуға, оларға мәслихаттың жұмысы тура-
лы хабарлауға міндетті: «Депутат өз қыз-
метінде халық пен мемлекеттің мүдделерін 
ескеруі тиіс, ал егер ол қандай да бір саяси 
партияның, қоғамдық бірлестіктің мүшесі 
болса, онда ол олардың бағдарламалық жа-
сақтамасын білдіруі тиіс» [1, 23 б.].

Мәслихаттарды тиісті әкімшілік-ау-
мақтық бірлікте тұратын Қазақстан Респу-
бликасының азаматтары 4 жыл мерзімге 
сайлайды. 20 жасқа толған азамат мәслихат 
депутаты бола алады. Мәслихаттарға сай-
лауды өткізу тәртібі «Қазақстан Республи-
касындағы сайлау туралы» Қазақстан Ре-
спубликасының Конституциялық заңында 
белгіленген.

Мәслихаттар депутаттарын сайлау: «бұл 
мемлекет басшысын немесе Парламент де-
путаттарын сайлаудан маңыздылығынан кем 
емес процесс. Біріншіден, мұндай сайлау 
кезінде халық демократияның негіздерін үй-
ренеді, өйткені ол әлдеқайда жиі өткізіледі, 
ал оларға қатысатын адамдар, әдетте, та-
нымал және электоратқа қол жетімді. Екін-
шіден, жергілікті деңгейдегі сайлау жалпы 
демократиялық процестің ажырамас бөлігі 
болып табылады, оның бұзылуы азамат-
тардың конституциялық құқықтарының бұ-
зылуына әкелуі мүмкін» [2, 146 б.].

Сенат мәслихаттың өкілеттігін мерзімі-
нен бұрын заңда белгіленген негіздер мен 
тәртіп бойынша, сондай-ақ өзін-өзі тарату 
туралы шешім қабылданған жағдайда тоқта-
тады.

Мәслихаттар мен әкімдіктердің жергілік-
ті мемлекеттік басқаруды жүзеге асырудағы 
жауапкершілігі олардың өкілеттіктерінің қа-
жетті көлеміне және қаржылық-ресурстық 
қамтамасыз етілуіне сәйкес келуі тиіс.

Облыстар, республикалық маңызы бар 
қала және астана мәслихаттарының құзы-
ретіне сонымен қатар облыстың аудандық 
жоспарлану схемасын, облыс орталығын, 
Республикалық маңызы бар қалаларды және 
Астананы салудың бас жоспары жобасын 
бекіту туралы Қазақстан Республикасының 
Үкіметіне ұсыныс енгізу, әкімшілік аудан-
дардың аудандық жоспарлануы жобаларын, 
облыстық (облыс орталықтарынан басқа) 
және аудандық бағыныстағы қалаларды 
салудың бас жоспарларын бекіту жатады. 
Аудандық мәслихаттардың құзыретіне сон-
дай-ақ тиісті ауданның аумағында орна-
ласқан кенттер мен ауылдарды салудың бас 
жоспарларын бекіту жатады. Мәслихаттың 
қарауына жатқызылған мәселелер бойынша 
шығаратын шешімдері мәслихаттың актілері 
болып табылады. Мәслихаттардың жергілік-
ті бюджет кірістерін қысқартуды немесе 
жергілікті бюджет шығыстарын ұлғайтуды 
көздейтін шешімдерінің жобалары әкімнің 
оң қорытындысы болған кезде ғана қарауға 
енгізілуі мүмкін. Мәслихаттың өз құзыреті 
шегінде қабылдаған шешімдері ресми жари-
ялануға тиіс және тиісті аумақта орындалуға 
міндетті. Мәслихаттың жалпыға міндет-
ті маңызды, ведомствоаралық сипаты бар, 
азаматтардың құқықтарын, бостандықтары 
мен заңды мүдделерін қорғайтын шешім-
дерін Әділет министрлігінің аумақтық ор-
гандары заңдарда белгіленген тәртіппен 
мемлекеттік тіркеуге тиіс, сонымен қатар, 
мәслихаттардың Республика Конституция-
сы мен заңдарына сәйкес келмейтін шешім-
дерін мәслихаттың өзінің не сот тәртібімен 
жоюы мүмкін.

Мәслихаттың алқалы орган ретіндегі 
өкілеттігі сессияда жүзеге асырылады. Мәс-
лихат құрамына комиссиялар кіреді.

Тұрақты комиссиялар сессияны шақыру 
туралы, күн тәртібіне қаулылардың жоба-
ларын, еңбек ұжымдарында және халықтың 
жергілікті өмірдің аса маңызды мәселелерін 
талқылау туралы, мәслихаттың есептері 
мен лауазымды адамдарын тыңдау тура-
лы ұсыныстар енгізуге; органдардың есеп-

терін тыңдау туралы сессияларда баяндама-
лар мен қосымша баяндамалар жасауға, өз 
ұсыныстарын енгізуге; өз отырыстарында 
тиісті аумақта орналасқан кәсіпорындар, 
ұйымдар мен мекемелер, жергілікті басқару 
органдары басшыларының хабарламаларын 
тыңдауға; қорытындылар дайындауға және 
қаулылар қабылдауға; жергілікті атқарушы 
органдардың, кәсіпорындардың, ұйымдар 
мен мекемелердің басшылары мен лауа-
зымды тұлғаларына қажетті материалдар 
мен құжаттарды, ақпаратты ұсыну туралы 
өтініш жасауға құқықтары бар.

Тұрақты комиссиялар өздерін сайлаған 
мәслихаттардың алдында жауапты және 
жылына кемінде бір рет олардың алдын-
да өз қызметі туралы есеп береді. Тұрақты 
комиссиялардың отырыстары қажеттілігі-
не қарай шақырылады және егер отырысқа 
олардың құрамына кіретін депутаттардың 
жалпы санының кемінде үштен екісі қатыс-
са, заңды деп есептеледі. Тұрақты комиссия 
өз бастамасы бойынша немесе мәслихат 
шешімі бойынша өзінің қарауына жатқы-
зылған мәселелер бойынша көпшілік тыңда-
улар өткізе алады. Тыңдаулар комиссияның 
қарауына жатқызылған жергілікті маңызы 
бар неғұрлым маңызды мәселелерді талқы-
лау мақсатында депутаттардың, мемлекеттік 
органдар, жергілікті өзін-өзі басқару орган-
дары, ұйымдар, бұқаралық ақпарат құралда-
ры өкілдерінің, азаматтардың қатысуымен 
тұрақты комиссиялардың кеңейтілген оты-
рыстары нысанында өткізіледі.

Уақытша комиссияларды мәслихат қан-
дай да бір мәселені дайындау және қарау 
үшін құрады, содан кейін өз қызметін тоқта-
тады.

Тексеру комиссиясы депутаттар ара-
сынан да, осы мәслихаттың депутаты болып 
табылмайтын адамдардан да сайланады, 
жергілікті бюджеттің атқарылуын бақылау-
ды жүзеге асырады. Комиссия төрағасы өз 
функцияларын босатылған негізде жүзеге 
асырады. Мәслихаттың шешімі бойынша 
Тексеру комиссиясының мүшелері де боса-
тылған негізде жұмыс істей алады. Тексеру 
комиссиясы ревизияларды өз қалауы бойын-
ша кез келген уақытта, бірақ жылына кемін-
де бір рет жүргізеді. Ревизия мәслихаттың 
шешімі бойынша, сондай-ақ мәслихат депу-
таттарының жалпы санының кемінде үштен 

бірінің талап етуі бойынша жүргізіледі. Тек-
серу актісі мәслихатқа беріледі.

Мәслихаттың, оның органдары мен ап-
паратының қызметін ұйымдастыру сала-
сында мәслихат хатшысы: тұрақты және 
өзге де комиссиялардың, депутаттық топ-
тардың қызметін үйлестіреді; мәслихаттың 
бекітуіне мәслихат аппаратының құрылы-
мын енгізеді; оның жұмысына басшылық 
жасайды; оның қызметкерлерін қызметке 
тағайындайды және қызметтен босатады. 
Мәслихат хатшысының бірқатар өкілеттік-
тері мәслихаттың бақылау функцияларын 
іске асыруды қамтамасыз етеді. Ол депутат-
тардың сауалдары мен өтініштерін қарауды 
бақылайды, тиісті мемлекеттік органдар мен 
лауазымды адамдарға депутаттардың заңды 
талаптарын бірнеше рет елемегені, мәсли-
хат шешімдерін орындамағаны, тұрақты 
комиссияларға көрінеу жалған ақпарат бер-
гені үшін лауазымды адамдарды тәртіптік 
жауаптылыққа тарту туралы ұсыныстар 
енгізеді; мәслихаттың атынан әкімге ре-
спубликаның заңнамасына қайшы келетін 
немесе қаржылық, материалдық немесе ұй-
ымдастырушылық құралдармен жеткіліксіз 
қамтамасыз етілген шешімнің күшін жою 
туралы ұсыныс енгізеді; мәслихат атынан 
сотқа талап ету арызына  қол қояды.

Мәслихаттың халықпен байланысын 
қамтамасыз ете отырып, мәслихат хатшысы: 
мәслихат атынан халықпен, меншік нысаны-
на қарамастан еңбек ұжымдарымен, кәсіпо-
рындармен, ұйымдармен, мекемелермен 
байланыс жасайды; азаматтарды қабылда-
уды жүргізеді және аппараттың лауазымды 
тұлғаларының қабылдау өткізуін ұйымда-
стырады; азаматтардың өтініштерін, ары-
здары мен шағымдарын қарайды; сайлаушы-
лардан келіп түскен ұсыныстар, өтініштер 
мен ережелер туралы мәслихатқа ұдайы 
жинақталған деректерді ұсынады; бұл рет-
те азаматтардың мәслихаттың маңызды 
шешімдерінің жобаларын және жергілікті 
және Республикалық маңызы бар басқа да 
мәселелерді талқылауын қамтамасыз етеді. 
Мәслихат хатшысына жалпы мәслихатқа, 
оның органдарына тиесілі құқықтар мен 
өкілеттіктер берілмейді. Хатшы болмаған 
кезде оның функцияларын тұрақты комис-
сиялардың бірінің төрағасы уақытша орын-
дайды.

Мәслихат депутатының парламент депу-
татынан айырмашылығы, бүкіл халықтың 

өкілі болып табылмайды, ең алдымен, өз 
сайлау округі халқының еркін білдіреді. 
Сондықтан, ол императивті мандатпен бай-
ланысты және оны сайлаушылар алып та-
стай алады. Депутат сайлаушылармен үнемі 
байланыста болуға, оларға мәслихаттың 
жұмысы, жоспарларды, аумақтарды дамыту 
бойынша бағдарламаларын орындауға, жер-
гілікті бюджеттің атқарылуы туралы үнемі 
ақпарат беріп отыруға, мәслихат шешім-
дерінің орындалуын ұйымдастыруға және 
бақылауға қатысуға міндетті.

Мәслихат депутатының өкілеттігі оны 
тиісті аумақтық сайлау комиссиясы мәсли-
хат депутаты ретінде тіркелген кезден баста-
лады.

Мәслихат депутатының өкілеттігі мына-
дай жағдайларда: 

1) депутат депутаттық міндеттерді орын-
даумен сыйымсыз лауазымға сайланса неме-
се тағайындалса; 2) оны сайлаушылар кері 
шақырып алса; 3) депутатты сот әрекетке 
қабілетсіз деп таныса; 4) парламент Сенаты 
мәслихаттың өкілеттігін мерзімінен бұрын 
тоқтатса; 5) тиісті мәслихат өзін-өзі тарат-
са; 6) депутат болып табылатын адамға қа-
тысты соттың заңды күшіне енген айыптау 
үкіміне байланысты; 7 депутат мәслихат ау-
мағынан тыс жерлерге тұрақты тұруға кет-
кен жағдайда; 8) депутаттың орнынан түсу 
туралы жеке өтінішіне байланысты тоқта-
тылады. Депутаттың өкілеттігін мерзімінен 
бұрын тоқтату туралы шешімді тиісті мәс-
лихат қабылдайды.

Депутат пен мәслихаттың тұрақты ко-
миссиясының мәслихат құзыретіне жатқы-
зылған мәселелер бойынша сессия төраға-
сына, мәслихат хатшысына, мәслихат 
аумағында орналасқан жергілікті атқарушы 
органдардың, кәсіпорындардың, ұйымдар-
дың басшыларына сауал жолдауға құқығы 
бар.

Мәселе сессияның қарауына ауызша не-
месе жазбаша нысанда енгізіледі (соңғы 
жағдайда ол жария етілуге тиіс). Сұрау са-
лынған лауазымды адам мәслихат белгіле-
ген мерзімде сессияда сұрау, салуға ауызша 
немесе жазбаша жауап беруге міндетті. Сау-
алға жауап сессияда жарияланады. Ол бой-
ынша пікірталас ашылуы мүмкін. Сауалға 
берілген жауап және оны талқылау нәтиже-
лері бойынша мәслихат қаулы қабылдайды.

Депутат сессияларды, мәслихат орган-
дарының отырыстарын өткізу кезеңінде, 

депутаттық өкілеттіктерді жүзеге асыру 
уақытында оған орташа жалақысы және 
депутаттық қызметке байланысты басқа да 
шығыстар тиісті жергілікті бюджет қаража-
ты есебінен өтеле отырып, қызметтік мін-
деттерін орындаудан босатылады.

Мәслихаттардың қызметін жетілдіру 
және азаматтардың маслихаттардың қы-
зметіне қатысуын кеңейту үшін  бақылау 
өкілеттіктерін кеңейту мағынасы бар.  Бұл 
мемлекеттік билік жүйесін орталықсыздан-
дыру, жергілікті өзін-өзі басқару жүйесінің 
рөлін арттыру жолындағы маңызды қадам 
болады4. 

Тәжірибеде республиканың мәслихатта-
рында халықты әлеуметтік қорғау, денсау-
лық сақтау, білім беру, мәдениет және спорт 
мәселелері бойынша тұрақты комиссиялар; 
экономикалық реформа, бюджет, қаржы, ха-
лықтық шаруа салаларының қызметі және 
экология; депутаттық өкілеттіктер, азамат-
тардың құқықтары, қоғамдық бірлестіктер-
мен байланыс жөніндегі мәселелері бойын-
ша тұрақты комиссиялар жұмыс істейді. 

Комиссия қызметінің негізгі бағытта-
ры комиссияның атауларында қаланған. 
Тұрақты комиссия өз жұмысын сессияға ен-
гізілетін мәселелер мен шешім жобаларын 
қарап, мәслихаттың жұмыс жоспарына сәй-
кес құрумен қатар, сондай-ақ комиссияның 
өзінің жұмыс жоспарымен де құрады. Ко-
миссияның жұмысында атқарушы органда-
ры, кәсіпорындары, мекемелері, прокурату-
ра, құқық қорғау органдары және ауданның 
азаматтары қатыса алады. 

Биліктің өкілді органдарының жұмыс 
тәжірибесінің 10 жылдан астам уақыты ішін-
де тұрақты комиссияның басты және тиімді 
міндеттері мәслихаттың қабылдаған шешім-
дерінің орындалу барысы мен төңіректің 
даму әлеуметтік бағдарламаларын орындау-
ды бақылау міндеттері болып табылады.  

Бүгін уақыттың өзі аумақты дамытудың 
әлеуметтік бағдарламасын орындау бойын-
ша бәрін қамтитын институттардың бақы-
лау міндеттерін көтеру туралы ойдың маңы-
здылығын күшпен таңады. 

Мәслихат аппараты мемлекеттік мекеме 
ретінде атқарушы органдармен бірлесіп, 
бақылау міндеттерін жүзеге асыруға тал-
пынады, бірақ сайланбалы орган болмаған-

4  Қазақстан экономикалық, әлеуметтік және саяси жедел жаңару жолында Қазақстан Республикасы Президентінің 
Қазақстан халқына Жолдауы, Астана қ., 2005 жылғы 18 ақпан. Қазақстан экономикалық, әлеуметтік және саяси же-
дел жаңару жолында - «Әділет» АҚЖ (zan.kz)

дықтан, өкілді орган атынан сөз сөйлей 
алмайды және аймақтық дамыту бағдарла-
масын құрастыратындардан тәуелді. Осыған 
байланысты меніңше, сессияның шешім-
дерінің орындалуын бақылау мен тексеру-
ді тұрақты комиссияның төрағасы, тексеру 
комиссияның  босатылған негізде жұмыс 
істейтін төрағалары, экономика және бюд-
жет жөніндегі тұрақты комиссияның және 
мәселелердің әлеуметтік жинағы жөніндегі 
төрағалары  жүзеге асыру керек. Өкілді ор-
гандарға сайланған депутаттардың көбінің 
кәсіпқой және тұрмыстық тәжірибесінің 
деңгейі жоғары адамдар, бірақ әрқайсысын-
да депутат қызметінен басқа көп уақыт пен 
күш алатын негізгі жұмыстары бар екенін 
ескеру қажет [3, 34 б.].  	  

Корытынды. Мәслихаттардың билік ин-
ституты ретінде қызмет ету уақыты ішінде 
сайлау компанияларына қатысуға жуырда 
ғана құқық берілді, олармен қалыптасқан ко-
миссиялардың бірінші тәжірибесі Қазақстан 
Республикасындағы сайлаудың одан әрі де-
мократияландыру маңыздылығын көрсетті. 

Мәслихаттар экономикалық, қаржылық 
және әлеуметтік мәселелерді шешуде бел-
сенді қатысуға және осы іске өз үлестерін 
қосуға құқылы. Оларға жай ғана жоспарлар 
мен бағдарламаларды бекіту ғана емес, со-
нымен қатар, тиісті лауазымды тұлғалардың 
жоспарлар мен бағдарламаларды орындау 
туралы есептерін тыңдау және осы тұлға-
ларға қатысты шешімдер қабылдау арқылы 
бақылау функцияларын жүзеге асыру нақты 
өкілеттіктері жүктеледі. Бақылау функци-
яларды одан әрі кеңейту үшін біз сол мақ-
саттарға тұрақты комиссияларды, өзіміздің 
құрылымдық бөлімшені пайдаланамыз. 
Тұрақты комиссияның жұмыс жоспарын-
да сессияда қабылданған аумақты әлеу-
меттік-экономикалық дамытудың әртүрлі 
бағыттары бойынша көптеген бағдарлама-
ларды жүзеге асыру барысы мен қорытын-
дылары туралы атқарушы органдардың бас-
шыларының есептерін жиі қоямыз. Әдетте, 
мұның барлығы талқылаумен шектелінеді, 
ал лауазымды тұлғаларға шешімдерді орын-
дамағандары үшін тиісті органдарға ұсыны-
стар өте сирек бағытталады.   

Түйін сөздер: заң консультанты, біліктілікті арттыру, қызметтің кепілдіктері, заң 
көмегі, заң консультанттық сұрау салуы.

Аннотация. Бұл мақалада заң консультанттарының қызметін реттейтін Қазақстан 
Республикасының заңнамасын жетілдірудің өзекті мәселелері қарастырады. Қазақстан 
Республикасының кейбір заңнамалық актілеріне адвокаттық қызмет және заң көмегі 
мәселелері бойынша өзгерістер мен толықтырулар енгізілгеннен кейін сотта тапсырма 
бойынша өкілдік етуінің институты кейбір өзгерістерге ұшырады. Атап айтқанда, сот-
та тапсырма бойынша өкіл ретінде әрекет ету мүмкіндігі бар тұлғалар санаты «заң 
консультанттары» жаңа санатына ауыстырылды. 

Адвокаттар мен заң консультанттарының Қазақстан Республикасының заңнамасында 
бекітілген құқықтары мен міндеттеріне салыстырмалы талдау жүргізу кезінде «Адвокат-
тық және заң көмегі туралы» Қазақстан Республикасының Заңында заң консультантта-
ры құқықтарының кепілдіктерін бекіту қажеттігі белгіленген, заң консультанттарының 
жекелеген құқықтарына кепілдік беру қажеттілігінің негізделген тұжырымдары жасал-
ды. Сондай-ақ, осы мақалада заң консультанттарының біліктілігі арттыру нысандарын 
нақтылау қажеттілігін көрсететін себептер көрсетілген, бұл жиынтығында азамат-
тық-құқық қатынастар субъектілерінің заң консультанты мәртебесін неғұрлым жоғары 


